
Nagħti l-kunsens tiegħi.

(L.S.) MARIE LOUISE
COLEIRO PRECA

President

4 ta’ Awwissu, 2015

ATT Nru. XXVII tal-2015

ATT biex jemenda l-Att dwar l-Edukazzjoni, Kap. 327.

IL-PRESIDENT, bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor. 

Kap. 327.

1. It-titolu fil-qosor ta’ dan l-Att huwa l-Att tal-2015 li
jemenda l-Att dwar l-Edukazzjoni u dan l-Att għandu jinqara u
jinftiehem ħaġa waħda mal-Att dwar l-Edukazzjoni, hawn aktar ’il
quddiem imsejjaħ "l-Att prinċipali".

Emenda tal-
artikolu 2 tal-
Att prinċipali.

2. Fl-artikolu 2 tal-Att prinċipali minnufih wara l-kliem "l-età
ta’ sittax-il sena;" fit-tifsira "età obbligatorja għall-iskola" għandhom
jidħlu l-kliem "jew li ma tkunx lestiet l-aħħar sena tal-iskola
sekondarja;".

Emenda tal-
artikolu 9 tal-
Att prinċipali.

3. Is-subartikolu (2) tal-artikolu 9 tal-Att prinċipali għandu
jiġi emendat kif ġej:

(a) il-paragrafu (l) tiegħu għandu jiġi enumerat mill-
ġdid bħala paragrafu (m); u 

(b) minnufih wara l-paragrafu (k) tiegħu għandu jiżdied
dan il-paragrafu ġdid li ġej:

"(l) jaġixxi bħala l-awtorità kompetenti biex
jipprovdi l-akkreditazzjoni għal programmi f’livell
obbligatorju ta’ edukazzjoni marbut mill-Kurrikulu
Minimu Nazzjonali u għandu jipprodvi akkreditazzjoni
sal-Livell 3 tal-Qasam Malti tal-Kwalifiki. Dik l-

akkreditazzjoni għandha tinkludi wkoll, fejn applikabbli,
attivitajiet formali u informali kif imfissra fl-artikolu 63;".

Emenda tal-
artikolu 23 tal-
Att prinċipali.

4. L-artikolu 23 tal-Att prinċipali għandu jiġi emendat kif
ġej:

(a) minflok il-kliem "fi skola liċenzjata;" fil-proviso tat-
tifsira "għalliema" tiegħu għandhom jidħlu l-kliem "fi skola
liċenzjata:"; u

(b) minnufih wara għandu jiżdied dan il-proviso ġdid li
ġej:

"Iżda wkoll għalliem li kiseb Grad ta’ Baċellerat fl-
Edukazzjoni fi Trobbija Bikrija u Kura li jkun qed
jgħallem fil-livell ta’ kindergarten għandu jkun ikkunsidrat
bħala għalliem għall-finijiet kollha tal-liġi.".

Emenda tal-
artikolu 24 tal-
Att prinċipali.

5. Is-subartikolu (2) tal-artikolu 24 tal-Att prinċipali għandu
jiġi emendat kif ġej:

(a) minflok il-kliem "skont dan l-Att." fil-paragrafu (e)
tiegħu għandhom jidħlu l-kliem "skont dan l-Att:"; u

(b) minnufih wara għandu jiżdied il-proviso li ġej:

"Iżda dawk li kisbu Grad ta’ Baċċellerat fl-
Edukazzjoni fi Trobbija Bikrija u Kura li jipprattikaw fil-
livell ta’ kindergarten u li jissodisfaw ir-rekwiżiti tal-
paragrafi (a), (b), (ċ) u (e) għandhom ikunu eliġibbli għall-
għoti ta’ warrant.".

Emenda tal-
artikolu 128 tal-
Att prinċipali.

6. Is-subartikolu (2) tal-artikolu 128 tal-Att prinċipali għandu
jiġi mħassar.

Mgħoddi mill-Kamra tad-Deputati fis-Seduta Nru. 295 tal-20 ta’
Lulju, 2015.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

